
Mijozni psixologik diagnostika qilishda shaxs tipini aniqlash psixolog uchun korreksiya 
jarayoning yengillashishiga sabab bo‘ladi. Shaxs tiplari inson haqidagi asosiy muhim jihatlarni: 
temperamenti, ish va o‘qish jarayonida o‘zini tutishini, ijobiy va salbiy tomonlarini aniqlaydi. 
Ijtimoiy tarmoqlarda soxta psixologik testlar bo‘lib, ular ilmiy testlardan ancha qiziqarliroq. Ular 
orqali insonlarning o‘z o‘zini anglash istagi tobora ortib bormoqda. 

Raqamli profaylingda ijtimoiy tarmoqda foydalanuvchilarning xulq-atvori baholanadi va 
ularning psixologik portreti tuziladi. Biz odatda internet tarmog‘ida o‘tirgan shaxsning kim ekanligini 
aniq ayta olmaymiz. Lekin uning o‘ziga xos onlayn muloqot va o‘zini tutish strategiyalari borki, biz 
ular orqali shaxs haqida bizga kerakli ma’lumotlarni olishimiz mumkin. Hozirda yoshlar orasida keng 
yoyilgan Instagram, telegram va facebook kabi ijtimoiy tarmoqlar psixolog uchun shaxs haqida 
axborotga ega bo‘lish manbai hisoblanadi. Chunki undan foydalanuvchilar o‘zlari haqidagi 
ma’lumotlarni kiritibgina qolmay, ko‘pincha o‘z fotosur’atlarini ham joylashtiradilar. Insonni uning 
qiyofasiga qarab xarakter xususiyatlarini aniqlash visual diagnostikaning vazifasidir. Bu sohada 
nafaqat shaxsning sur’ati, balki u o‘z shaxsiy profiliga joylashtirgan turli rasmlar yordamida ham 
ko‘p ma’lumotlar olsa bo‘ladi.  

Raqamli profayling sohasidagi mutaxassislar kuchli tajribasi va bilimlarini insonlarga yordam 
berishga tayyorlik, yang, aniq ma'lumotlarni olish va ularni tahlil qilish qobiliyati bilan ajralib turadi. 
Bu ko‘nikmalar taraqqiyotning o‘ziga xos omili, murakkab vaziyatlarni hal qilishning oddiy, ammo 
muhim usullarini kashf qilishdan iborat bo‘ladi. 

Xulosa o‘rnida shuni aytish lozimki, texnologiyalar yuksak rivojlanayotgan hayotda shaxsning 
tashqi qiyofasiga qarab uning xarakter tiplarini baholashni o‘rganish ko‘pgina jarayonlarni to‘gri olib 
borish, jamoa a’zolariga vazifalarni oqilona taqsimlash va ishni samarali tashkil etishga yordam 
beradi. 

jtimoiy ish - bu odamlar va ijtimoiy guruhlarga qoʻllab-quvvatlash, himoya qilish, tuzatish va 
ijtimoiy reabilitatsiya qilish orqali shaxsiy va ijtimoiy qiyinchiliklarni yengishda yordam 
berishga qaratilgan professional faoliyat. U yolgʻiz nafaqaxoʻrlar va nogironlarga yordamni I 

ham, shuningdek, qiynalgan bolali oilalar, uysizlar, giyohvandlar, aroqxoʻrlar va ruhiy kasallarga 
yordamni ham oʻz ichiga oladi. 

2001-yil 27-iyunda Kopengagenda Ijtimoiy ish maktablari xalqaro assotsiatsiyasi va Xalqaro 
ijtimoiy ishchilar federatsiyasi tomonidan qabul qilingan ijtimoiy ish taʼrifidan kelib chiqqan holda, 
“ijtimoiy ishchilarning kasbiy faoliyati jamiyatdagi oʻzgarishlarga, insoniy munosabatlar 
muammolarini hal qilishga hissa qoʻshadi; jamiyatda funktsional mavjudlik qobiliyatini 
mustahkamlashga va odamlarning farovonlik darajasini oshirish maqsadida ularni qutqarishga 
yordam beradi. Inson xulq-atvori va ijtimoiy tizimlar nazariyalaridan foydalangan holda, ijtimoiy ish 
odamlarning oʻz atrofidagilar bilan hamkorlik qilishga targʻib qiladi. Inson huquqlari va ijtimoiy 
adolat tamoyillari ijtimoiy ishning asosidir”. 

Jahon amaliyotida ijtimoiy soha xizmatchilari mahalliy, davlat va federal tashkilotlarda turli xil 
jabhalarda keng qamrovli faoliyat ko‘rsatib, kishilar o‘rtasida shakllanuvchi turli ijtimoiy 
muammolarning yechimini topishga va ijtimoiy yordamga muhtoj aholiga kasbiy yordam 
ko‘rsatishga qaratilgan. 

Ijtimoiy muammolar qanday paydo boladi? 
Ijtimoiy kasb egalari alohida shaxslar, oilalar, aholi guruhlari, tashkilotlar va birlashmalarni 

optimal faoliyat yuritishlari uchun to‘sqinlik qiluvchi muammolarni bartaraf etish bo‘yicha faoliyat 
olib boradilar. Kasbiy ijtimoiy xizmatchilar tomonidan aholiga manzilli yordam ko‘rsatiladi. 
Aksariyat hollarda ijtimoiy muammolar qatoriga kambag‘allik, oilaviy nizolar, ota-ona va bolalar 
o‘rtasidagi munosabatlar, jinoyatchilik, zo‘ravonlik, alkogol yoki narkotik moddalarga ruju qo‘yish, 
ruhiy zo‘riqish bilan bogʻliq holatlar kiritiladi. 

Ko‘pchilikning fikriga ko‘ra, davlatning yordam dasturlarida ishtirok etuvchi ijtimoiy 
xizmatchilar farovonlik xizmatchilari deya e’tirof etiladi. Bu biroz tor ma’noda ifodalangan tavsif 
boʻlib, ijtimoiy xizmatchilar amaliyotda turli xil ishlarni bajarib, keng qamrovli faoliyat doirasiga 
egadirlar. Ijtimoiy ta’minotning lug‘aviy ma’nosi “ijtimoiy farovonlik” tushunchasini 
anglatadi.220Ijtimoiy xizmatchilarning milliy assotsiatsiyasi (IXMA) mutaxassislari fikricha, ijtimoiy 
ishning asosiy vazifasi insonlarning farovonligini oshirish va kishilarning hayotiy zarur ehtiyojlarini 
qondirishdan iborat bo‘lib, bunda e’tibor ijtimoiy adolat mezonlarini ta’minlash, kishilarning 
ehtiyojlarini toʻlaroq qondirilishi, ijtimoiy yordamga muhtoj va qashshoqlikda kun 
kechiruvchilarning imkoniyat va huquqiy erkinliklarini kengaytirishga qaratiladi. 

Ijtimoiy xizmatchining funksiyalariga quyidagilar kiradi: 
Tashxislash funksiyasini amalga oshirish ijtimoiy xizmatchining aholini alohida qatlamlari, 

darajalarining o‘ziga xos xususiyatlari va ularga mikromuhitning yo‘naltirilganligi hamda “ijtimoiy 
tashxis” qo‘yishida o‘z ifodasini topadi. Istiqbolni belgilash funksiyasi jamiyatdagi barcha 
ijtimoiy institutlar ijtimoiy ish obyektlariga muayyan ijtimoiy xulq-atvor modelini ishlab chiqishning 
ta’sirini dasturlash va prognozlash orqali amalga oshadi. Ogohlantiruvchi-profilaktik funksiya salbiy 
voqeliklarda ijtimoiy-huquqiy, yuridik, psixologik, ijtimoiy-tibbiy, pedagogik va boshqa 
mexanizmlar orqali ularni oldini olish yoki ogohlantirishga imkon yaratadi. Huquqni muhofaza qilish 
funksiyasi aholini himoya qilish, yordam ko‘rsatish va qo‘llab-quvvatlashga qaratilgan qonun va 
huquqiy normalardan kompleks ravishda foydalanishni ko‘zda tutadi. Ijtimoiy-pedagogik funksiya 
yordamida ijtimoiy xizmatchi kishilarning ehtiyojlari va qiziqishlarini hisobga olib, ularni turli xil 
tashkilot va birlashmalarda ishlashga jalb qiladi. Psixologik funksiya shaxsning ijtimoiy 
moslashuvida, shaxslararo munosabatlarda maslahatlar berishni amalga oshiradi. Ijtimoiy-tibbiy 
funksiyani amalga oshirish orqali ijtimoiy xizmatchi birinchi tibbiy yordam ko‘rsatish, to‘g‘ri 
ovqatlanish, gigiena qoidalarining asoslarini amalga oshiradi.  Ijtimoiy-maishiy funksiyani amalga 
oshirishda ijtimoiy xizmatchi aholining turli qatlamlariga уashash sharoitini yaxshilash, to‘la qonli 
maishiy turmush sharoitini ta’minlashga kerakli bo‘lgan yordamni ko‘rsatishi zarur. 

Kommunikativ funksiya aholining yordamga muhtoj boigan qatlami bilan turli xil ijtimoiy 
institutlar oitasida axborot almashinuvini va o‘zaro aloqani ta’minlashga qaratilgan. Reklama-
targ‘ibot funksiyasi Ijtimoiy ishda insonnmg ijtimoiy himoya qilish g‘oyasini targ‘ibotida ijtimoiy 

xizmatlarni reklama qilishdan iborat. Axloqiy-insoniy funksiya ijtimoiy ishga yuqori insoniy 
maqsadlarga erishish, jamiyatda aholining turli qatlamlari va guruhlarini munosib hayot kechirishini 
ta’minlash vazifasini yuklaydi. 

Tashkiliy funksiyani amalga oshirish ijtimoiy xizmat ko‘rsatuvchi korxona va tashkilotlarning 
faoliyatida, jumladan, yashash joyiga ko‘ra ishga jalb etishda namoyon boladi. Ijtimoiy xizmatchilar 
bajaradigan vazifalariga qarab mediator, kordinator, umumiy menejer, o‘qituvchi, tahlilchi, broker, 
mobilizator, advokat kabilarga ajratiladi. Ular o‘z faoliyatida tarlicha boshqaruv qoidalariga amal 
qiladilar. Masalan, mediator atrof-muhit bilan bog‘liq muammolarni hal etishga qaratilgan faoliyat 
olib boradi, umumiy menejer maxsus loyiha, dastur yoki agentlikning ma’muriy boshqarishiga javob 
beradi, advokat yordamga muhtoj kishiga huquqlarini himoya qilish uchun ish olib boradi va h.k. 
Demak, ijtimoiy ish insoniy muammolami yengillashtimvchi faoliyat bolib, u aholining alohida 
guruhlari, oilalar, tashkilotlar va jamiyat a’zolari o‘rtasida vujudga keladi. 

Ijtimoiy xizmatchi aholining himoyasiz va ijtimoiy yordamga muhtoj muayyan qatlamini 
qo‘llab-quvvatlash va ularga yordam ko‘rsatish bilan shug‘ullanadi. Bunday aholi qatlamiga 
pensionerlar, yolg‘iz keksalar, nogironlar, qochoqlar, sharoiti og‘ir oilalardan chiqqan bolalar, yetim 
bolalar, farzandlikka asrab olingan va ota-onaligidan voz kechilgan bolalar, ishga joylashishda 
qiyinchilikka uchraganlar, ishlab chiqarishda jarohat olganlar va boshqalar kiradi. 

Ijtimoiy ish kasbi egasining maqsadi o‘zi shug‘ullanayotgan fuqarolarning moddiy-maishiy 
sharoitini yaxshilash va ijtimoiy-huquqiy himoyasini ta’minlashdan iborat. 

Ijtimoiy ish kasbi egasi aholining ijtimoiy yordamga muhtoj qatlamlarini aniqlashi, maishiy 
sharoitlarini kuzatishi, maslahat berishi, suhbadar o‘tkazishi, ijtimoiy muammoga aralashuv darajasi 
va xarakterini aniqlashi, ijtimoiy tuzilma faoliyatini muvofiqlashtirishi, oziq-ovqat, dori-darmon, 
kundalik talab etiladigan tovarlar xaridini ishlab chiqishi, zarur hollarda birinchi tibbiy yordam 
ko‘rsatishi, imtiyozlarni belgilanishi va qo‘llanilishiga erishishi kerak. 

Ijtimoiy ish kasbining egasi ijtimoiy xizmat ko‘rsatish va ta’minot markazlarida, ijtimoiy 
himoya qo‘mitalarida, ta’lim muassasalarida, qariyalar va bolalar uylarida, vasiylik va homiylik 
tashkilotlarida, koloniyalarda, pensiya jamg‘armasi filiallarida, ruhiy ko‘mak ko‘rsatuvchi 
muassasalarda faoliyat olib borishi mumkin. 

Ijtimoiy xizmatchi quyidagi kasbiy ko‘nikmalariga ega bo‘lishi talab etiladi:  
- ijtimoiy munosabatlami tartibga soluvchi huquqiy asoslami, me’yor va nizomlami bilishi; 
- fanlar (psixologiya, tibbiyot, ijtimoiy ish, iqtisodiyot va boshqa fanlar) majmuasini bilishi;  
- ijtimoiy-gumanitar sohadagi mavjud muammolar to‘g‘risida ma’lumotga ega boʻlish; 
- kasbga yo‘naltirish va ishga joyiashtirish masalalarida yordam ko‘rsata olish qobiliyatiga ega 

bo‘lish; 
- hujjatlar bilan ishlay olishi. 

Ijtimoiy xizmatchi yuksak darajadagi insoniylik, rivojlangan ichki hissiyotga ega bo‘lish, boshqaning 
dardiga hamdard bo‘la olish, har bir yuz bergan muammoli holatga kirishib keta olish, ijtimoiy 
yordamning zarur turi bilan shug‘ullana olish kabi shaxsiy xislatlarga ega bo‘lishi kerak. 

Ijtimoiy ish kasbining uslublari - ijtimoiy ishni amalga oshimvchi texnologik, tadqiqot va 
davolash jarayonlarida foydalaniladigan usullarning yig‘indisidir. Ijtimoiy ishda fanlararo uslublar: 
kuzatish, intervyu, suhbat, bahs-munozara, ishontirish, rag‘batlantirish, tarbiyalash, xulq-atvor 
odatlarini shakllantirish kabilardan keng foydalaniladi. 

Ijtimoiy xizmatchining ishi bevosita alohida shaxslar yoki oilalarga qaratilgan bo‘lsa, u holda 
bu jarayon individual uslubiga ega bo‘lib, amaliy ish hisoblanadi Guruhlar bilan ijtimoiy ish olib 
borish (ishchi gurah) uslublariga o‘xshash muammolari bo‘lgan yoki bajaradigan vazifalari va 
natijalari bir xil bo‘lgan oilalar guruhlarida qo‘llaniladi. Masalan, nogiron yoki tarbiyasi og‘ir 
farzandi bo‘lgan oilalar guruhi, ishsizlar, qochoqlar va boshqalar guruhlarga birikadi. Jamiyat 
miqyosida amaliyot olib boruvchi ijtimoiy xizmatchilar umumiy tashkilotchilik texnikasi uslublaridan 
foydalanadilar. Umumjamiyat miqyosida ijtimoiy ish olib borish uslublariga ijtimoiy tashxislash, 
ijtimoiy prognozlash, mikroijtimoiy muhitni ijtimoiy rejalashtirish, hududiy o‘z-o‘zini boshqarish 
tizimini rivojlantirish, jamiyatdagi amaliy faoliyat kabilar kiradi. 

ozirgi kunda O‘zbekiston siyosiy hamda huquqiy tizimida qonun chiqaruvchi hokimiyat 
vakolatlarini amalga oshiradigan parlament – Oliy Majlisning quyi organlari hisoblanmish 
xalq deputatlari viloyat, tuman, shahar kengashlari faoliyatining samaradorligini 

ta’minlash hamda ularning o‘zlariga belgilab berilgan vakolatlar hamda vazifalarini to‘laqonli va 
sifatli bajarilishini ta’minlashda mahalliy kengash faoliyati samaradorligi tushunchasi hamda uning 
o‘ziga xos jihatlari dolzarb masala hisoblanadi. Xususan, O‘zbekiston Respublikasi Prezidenti 
Sh.M.Mirziyoyevning 2018-yildagi Oliy Majlisga murojaatnomasida mahalliy kengashlar faoliyatiga 
quyidagicha haqli e’tiroz bildirgan edilar: “Parlamentimiz sog‘liqni saqlash tizimi, jinoyatchilik va 
huquqbuzarliklarning barvaqt oldini olish hamda mahalliy Kengashlarda ishchanlik, o‘z-o‘zini tanqid 
ruhini yaratishga bosh-qosh bo‘lishi zarurligi taklif qilingan edi. Biroq bu sohalarda parlament va 
deputatlarning o‘rni yetarlicha sezilmayapti… Hisobotlarga e’tibor bersak, mahalliy Kengashlar 
faoliyatida go‘yoki ijobiy o‘zgarishlar yuz berayotgandek tuyuladi, lekin ular faqat raqamlarda aks 
etmoqda, xolos. Bizga raqamlar emas, aniq natija kerak… Qachonki, hududlardagi vaziyat ijobiy 
tomonga o‘zgarsa, byudjet ijrosi to‘liq ta’minlansa, jinoyatchilik kamaysa, yangi ish o‘rinlari 
yaratilsa, eng muhimi, xalqimizning turmush darajasi yaxshilansa, mahalliy Kengashlar faoliyatiga 
ijobiy baho bersa bo‘ladi”. Bundan tashqari, O‘zbekiston Respublikasi Prezidenti Sh.M.Mirziyoyev 
2020-yil 20-yanvardagi Oliy Majlis Senatining birinchi majlisidagi nutqida haqli ravishda quyidagi 
fikrlarni bildirgan edi: “Eng achinarlisi, mahalliy kengashlar hududlardagi dolzarb masalalar 
yechimini topishda o‘z vakolatlaridan deyarli foydalanmayapti. Ma’lumki, so‘nggi davrlarda, ayniqsa 
oxirgi uch yilda mahalliy kengashlarning nazorat faoliyatini kuchaytirishga qaratilgan huquqiy 
asoslar yaratildi. Jumladan, hokim, hokim o‘rinbosari, prokuratura, adliya, ichki ishlar, moliya, soliq 
va sog‘liqni saqlash idoralari rahbarlarining hisobdorligi belgilab qo‘yildi. Qonunchilikda mahalliy 

